Recomendacion ao Concello de Boiro de informar & interesada das condicidons para a
obtencion das copias en papel do expediente solicitado ou ben achegar o enlace para
descargar a documentacion por medios telematicos

Expediente: B.4.Q/11426/24

Santiago de Compostela, 7 de abril de 2025

Sr. alcalde

Ante esta institucidn, mediante escrito de queixa, compareceu solicitando a nosa
intervencion dona XXX, vecifia da rua Principal, en relacién & reiterada solicitude de acceso
e copia a un expediente de obras levadas a cabo na proximidade da igrexa parroquial de
Abanqueiro.

ANTECEDENTES

No seu escrito indicanos que ten solicitado diante dese Concello en distintas
ocasidons acceso ao expediente de licenza para rehabilitacién/obra/reconstrucion dun
inmoble sito fronte ao dito templo e que non se lle ten concedido malia tratarse dunha
informacién publica e mais cando afecta a un ben que pertence ao patrimonio publico como
é aigrexa.

A interesada xunta copia das solicitudes rexistradas os dias:

- 10/01/24 mediante escrito da avogada colexiada no ICACOR con nimero xxx. A
solicitude ten selo do rexistro do Concello de Boiro co nimero 258. No mesmo
solicitase, explicitamente, copia do expediente.

- 08/05/24 mediante instancia xeral rexistrada nese Concello co nimero 6013

Ante iso requirimos informe a esa Administracion nas datas 24/07/24, 10/09/24, 11/10/24 e
12/03/25.

O Concello achegou a resposta na que consta minuta coa notificacion remitida 4 interesada
en data 26/03/25 co seguinte contido:



En relacion cos escritos presentados por vostede no rexistro xeral deste Concello
os dias 10/01/2024, 19/01/2024, 8/3/2024, 19/03/2024, 1/04/2024, 8/5/2024, mediante os
cales formulou solicitude de acceso ao expediente administrativo tramitado para o
outorgamento de licenza urbanistica para a realizacion de obras de reforma dunha vivenda
unifamiliar situada no entorno da Igrexa parroquial de Abanqueiro, comunicolle o seguinte:

No departamento municipal de Urbanismo deste Concello de Boiro estd
disponible para realizar consulta o expediente urbanistico n.? 4697/2020, de licenza de obras
para realizar a reforma dunha vivenda unifamiliar no lugar de Igrexa n.2 xx, parroquia de San
Cristovo de Abanqueiro. Os dias de apertura do Departamento de Urbanismo para tramites
que requiren atencion presencial son os martes, mércores e xoves, en horario de 10 a 13:00
horas.

Conforme ao solicitado, poderd realizar a consulta do citado expediente no
Departamento de Urbanismo e Obras (22 andar do Concello de Boiro), no horario indicado
anteriormente.

Con posterioridade a recepcion do presente escrito a interesada achegou copia do mesmo
sinalando que, malia se lle concedia acceso ao expediente non figuraba na notificacion que
se lle achegara copia tal e como o tifia solicitado.

ANALISE

A vista do contido do escrito de queixa, da documentacién achegada pola persoa que
promoveu este expediente e do que se manifesta no informe da Administracion, é preciso
facer as seguintes consideracidns:

PRIMEIRA. A queixa trae causa da falta de resposta, por parte do Concello de Boiro, a verias
solicitudes presentada pola interesada tanto de acceso como de copia dun expediente
urbanistico en relacién as obras realizadas nun inmoble na proximidade dun templo
romanico construido na primeira década do século XVIII.

Compre lembrar que a accidén publica en materia urbanistica ven recollida no artigo 62 do
Real decreto lexislativo 7/2015, do 30 de outubro, polo que se aproba o texto refundido da
Lei do solo e rehabilitacion urbana e configirase como un dereito que lle asiste a calquera
persoa para formular denuncias urbanisticas diante da administracién, motivadas pola
execucion de actos de edificacidon e uso do solo que se consideren ilegais.

En materia urbanistica, a acciéon publica permite que calquera cidadan poida solicitar a
supervision de determinadas obras e a Administracién ten o deber de inspeccionalas e de



comprobar se contan coa preceptiva licenza e estanse executando de conformidade con esta
e co resto da normativa que lle sexa aplicable. Sinala asi o art. 5 f) do Real Decreto
Lexislativo 7/2015, do 30 de outubro, polo que se aproba o Texto Refundido da Lei do Solo e
Rehabilitacion Urbana que establece que todos os cidadans tefien dereito a exercer a accién
publica para facer respectar as determinacidons da ordenacién territorial e urbanistica, asi
como as decisions resultantes dos procedementos de avaliacién ambiental dos instrumentos
que as contefien e dos proxectos para a suUa execucidn, nos termos dispostos pola sua
lexislacion reguladora.

Existe abundante xurisprudencia que sostén que o exercicio da accion publica recofiécese a
favor dos cidadans e que non se require unha especial lexitimacidn, como pode ser a
derivada dun titulo de propiedade, de xeito que a actuacion dos cidadans que instan pofier
en marcha un proceso, é licita e axustada a Dereito sexan ou non propietarios de calquera
outro inmoble, e o é ainda que sé invoquen o interese de calquera cidadan na preservacién
da legalidade urbanistica, ainda sen pretender o recofiecemento dunha situacién xuridica
individualizada.

Iso implica que dispofien do dereito de acceso e de obter copia dos expedientes
administrativos en calquera momento da sua tramitacion. Como sinala o Tribunal Supremo
na sua sentenza con data do 30 de abril de 1999 (Casacion num. 2516/1993), a accién
publica, pola sua propia natureza, esta recofiecida no ordenamento urbanistico, consonte o
previsto no artigo 125 da Constitucion e o artigo 19.1 da Lei Organica do Poder Xudicial,
permitindo a calquera, en mérito @ sua condicién de cidadan, o exercicio da mesma sen
necesidade de demostrar a existencia de interese ou proveito subxectivo algun, sendo
bastante o interese que representa o restablecemento da legalidade e do ordenamento
xuridico que se afirma como vulnerado.

SEGUNDA. A maiores, todas as persoas tefien o dereito de acceso 4 informacion publica,
arquivos e rexistros, consonte o previsto na Lei 19/2013, do 9 de decembro, de
transparencia, acceso 4 informacion publica e bo goberno e o resto do Ordenamento
Xuridico, de conformidade co apartado d) do artigo 13 da Lei 39/2015. Polo que, atendendo
a este precepto, non se precisa que se acredite a condicidon de interesado para pretender
obter informacién sobre un expediente de licenza municipal.

Cabe mencionar a Sentenza do Tribunal Superior de Xustiza da Comunidade Valenciana
namero 325/2011, do 19 de abril na que se declara a improcedencia da denegacién de
solicitude de copia integra dun expediente de licenza ao suxeito por non acreditar a sua
condicién de interesado.

Finalmente, cdmpre lembrar que o artigo 18.1.e) da Lei 7/1985, do 2 de abril, reguladora das
Bases de Réxime Local, recofiece o dereito dos vecifios a ser informados, previa peticidén
razoada, e dirixir solicitudes @ Administracion municipal en relacién a todos os expedientes e



documentacién municipal, consonte o previsto no artigo 105 da Constitucion. Este precepto
debe relacionarse con outras previsions contidas nese mesmo texto normativo, tales como o
artigo 69 do dito texto legal, que obriga as Corporacions locais a facilitar a mais ampla
informacidn sobre a sua actividade e a participacion de todos os cidadans na vida local; ou o
70.3, onde se regula o dereito dos cidadans para obter copias e certificacidons acreditativas
dos acordos das corporaciéns locais e os seus antecedentes, asi como a consultar os
arquivos e rexistros nos termos que dispofia a lexislacién de desenvolvemento do artigo
105.b), da Constitucion.

TERCEIRA. O artigo 52 do Real Decreto 203/2021, do 30 de marzo, polo que se aproba o
Regulamento de actuacion e funcionamento do sector publico por medios electrénicos
dispdn o seguinte:

De acordo con o previsto no artigo 53.1.a) da Lei 39/2015, do 1 de outubro, o
dereito de acceso das persoas interesadas que se relacionen electronicamente coas
Administracidns Publicas ao expediente electronico e, no seu caso, d obtencidn de copia total
ou parcial do mesmo, entenderase satisfeito mediante a posta ao dispor do devandito
expediente no Punto de Acceso Xeral electronico da Administracion competente ou na sede
electronica ou sede electronica asociada que corresponda.

Para ese efecto, a Administracion destinataria da solicitude remitird ao
interesado ou, no seu caso ao seu representante, a direccion electronica ou localizador que
dea acceso ao expediente electronico posto ao dispor, garantindo aquela o acceso durante o
tempo que determine a correspondente politica de xestion de documentos electronicos
sempre de acordo con o ditame de valoracion emitido pola autoridade cualificadora
correspondente, e o cumprimento da normativa aplicable en materia de proteccion de datos
de cardcter persoal e de transparencia e acceso d informacion publica e de patrimonio
documental, historico e cultural.

Nos demais casos resulta de aplicacion o disposto no artigo 22.4 da Lei 19/2013, do 9 de
decembro, de transparencia, acceso a informacién publica e bo goberno:

O acceso d informacion serd gratuito. Con todo, a expedicion de copias ou a trasposicion da
informacion a un formato diferente ao orixinal poderd dar lugar d esixencia de exaccions nos
termos previstos na Lei 8/1989, do 13 de abril, de Taxas e Prezos Publicos, ou, no seu caso,
conforme d normativa autondmica ou local que resulte aplicable.



CONCLUSION

Por todo o anterior, considerase necesario, en aplicacion do disposto no artigo 32.1 da Lei
6/1984, do 5 de xufio, do Valedor do Pobo, facer chegar a ese Concello a seguinte
recomendacion:

En atencion ao solicitado pola interesada e ao resulado na lexislacion vixente informar a
interesada das condiciéns para a obtencién das copias en papel do expediente solicitado
ou ben achegar o enlace para descargar a documentacidn por medios telematicos

Agradézolle de antemdn a acollida ao manifestado nesta resolucién da Valedora do Pobo, e
recérdolle a necesidade de que no prazo dun mes (art. 32.2), dea conta a esta Institucion da
aceptacion da resolucion formulada, de ser o caso, e das medidas adoptadas para darlle
efectividade, tamén se é o caso.

Ademais, facémoslle saber que, en aplicacion do principio de transparencia, a partir da
semana seguinte a data na que se ditou a presente resolucidn, esta se incluird na paxina web
da institucion.

O principio de publicidade das resoluciéns desta institucién reférzase no artigo 37 da Lei
6/1984, cando prevé que a Valedora do Pobo, no seu informe anual ao Parlamento de
Galicia, dara conta do nimero e tipos de queixa presentadas; daquelas que foron rexeitadas
e as suas causas, asi como das que foron obxecto de investigacion e o seu resultado, con
especificacion das suxestions ou recomendacidons admitidas pola administracion publica
galega.

Saudoo atentamente.

Maria Dolores Fernandez Galifio
Valedora do Pobo (en funciéns)

